
               

Til bæjarráðs Kópavogsbæjar.

Kópavogi, 17. mars 2025
2410916/999.00 SSF

Efni: Upplýsingar um lok starfsemi, uppgjörs skulda og slit Markaðsstofu 
Kópavogs / SKÓP.

Sjálfseignarstofnunin Markaðsstofa Kópavogs (nú SKÓP Atvinnu- og nýsköpun ses.) 
var stofnuð af Kópavogsbæ árið 2013. Árið 2022 var tekin ákvörðun um aðild 
Kópavogsbæjar að Markaðsstofu höfuðborgarsvæðisins og var Markaðsstofu 
Kópavogs breytt í SKÓP atvinnu- og nýsköpunarsetur í ágúst 2023. 

Ekki tókst að rétta við fjárhag stofnunarinnar og gera reksturinn sjálfbæran. 
Eftirstandandi tveir stjórnarmenn upplýstu að stofnunin væri ekki fær um að standa í 
fullum skilum við lánardrottna sína og ekki útlit fyrir að tekjuflæði myndi aukast. 

Með aðstoð frá lögfræðideild Kópavogsbæjar gekk stjórn til óformlegra 
nauðasamninga við kröfuhafa. Í því fólst að kröfuhafar með hærri kröfur en 500.000 
kr. (tveir) fengju greiðslu sem nam 38% af höfuðstól krafna sinna en kröfuhafar með 
lægri kröfur (fimm) fengu höfuðstól krafna greiddan. Vextir og kostnaður yrði felldur 
niður. Voru kröfur samtals að fjárhæð 4.731.015 kr. gerðar upp með þessum hætti 
auk 237.360 kr. sem síðar komu til vegna skatts og lífeyrissjóðsiðgjalda sem stjórn 
hafði ekki vitneskju um. 

Starfsemi stofnunarinnar hefur verið lögð niður að öllu leyti. Húsnæði sem SKÓP tók 
á leigu var skilað til leigutaka og eignir (skrifborð, stólar, skjáir) voru færðar í 
geymslur Kópavogsbæjar. Stjórn samþykkti slit félagsins á fundi þann 5. mars 2025. 
Samkvæmt samþykktum félagsins skal stofnaðili sjálfseignarstofnunarinnar 
samþykkja slit félagsins. Lagt er til að bæjarstjórn samþykki slit SKÓP Atvinnu- 
og nýsköpunar ses. 

Undirritaðir munu annast slitameðferð stofnunarinnar í samræmi við ákvæði 86. - 91. 
gr. laga um einkahlutafélög nr. 138/1994, sbr. 3. mgr. 36. gr. laga um 
sjálfseignarstofnanir sem stunda atvinnurekstur nr. 33/1999. 

Uppgjör krafna stofnunarinnar er tekið af lið 13.011.4342. Áætlaður kostnaður 
slitameðferðar er 28.200 kr. og færist af sama lið. 

Virðingarfyllst,

Steinn Finnbogason Ingólfur Arnarson
Lögmaður Deildarstjóri hagdeildar

